
Uttishthata Jagrata

ಉತ್ತಿಷ್ಠತ ಜಾಗ್ರತ

“ಮಿಥ್ಯಾ ಮಾಯಾ ಭ್ರಮೋ ಜೀವನಂ”
ಮಾ ಗಾಸೀರಿತಿ ದೀನಂ ಗಾನಂ .

ಮೃತಾಯತೇಽಸೌ ಯಸ್ತಂದ್ರಯತೇ
ವಸ್ತುರೂಪಮಪಿ ಬಹು ವಂಚಯತೇ .. 1..

ಸದೇವ ಸೌಮ್ಯಾಽಽವೇಹಿ ಜೀವನಂ
ತಥಾಸ್ಯ ಮರಣಂ ನಾಂತ್ಯಂ ಶರಣಂ .

“ಮೃದೇವ ಜೀವೋ ಮೃದಂ ಪ್ರಯಾತಿ”

ಆತ್ಮಾನಂ ತನ್ ನಾಭಿಪ್ರೈತಿ .. 2..

ಕರ್ಮ ಸ್ವಂ ಸ್ವಂ ಸಮಾಚರೇಮ
ದಿವಸೇ ದಿವಸೇ ಪುರಃ ಸರೇಮ .

ಇತೀಹ ಸೃಷ್ಟಾಃ ಸುಖಂ ನ ಭೋಕ್ತುಂ
ಜಗದಸಾರತಾಂ ನ ವಾ ಶೋಚಿತುಂ .. 3..

ಇಯಂಯಾಮಿನೀ ಕ್ಷಣಸ್ಥಾಯಿನೀ
ಯತ್ರ ನಾಟಕಂ ದೀರ್ಘದಶಾಂಕಂ .

ಹೃದಿಯಃ ಸ್ಪಂದೋ ಯದಪ್ಯಮಂದಃ
ಸ ಮಹಾಯಾತ್ರಾಪಟಹೋ ಮಂದ್ರಃ .. 4..
ಜಗನ್ನಾಮ್ನಿ ವಿಸ್ತೃತರಣಾಜಿರೇ
ಘೋರೇಽಸ್ಮಿನ್ ಸಂಸಾರಸಂಗರೇ .

ಜಯ ತರಸಾಽರೀನ್ ಭವ ವೀರಸ್ತಂ
ಪರೋತ್ಸಾರ್ಯಮೇಷೋ ಮಾ ಭೂಸ್ತ್ವಂ .. 5..

ಅನಾಗತೇ ವಾ ಸಮತೀತೇ ವಾ
ಮಾ ಭಜ ಕಾಲೇ ಮುದಂ ಶುಚಂ ವಾ .

ವರ್ತಮಾನಮಾತ್ರಮಾದ್ರಿಯಸ್ವ
ಶ್ರೀಶಸಾಕ್ಷಿಕಂ ಕರ್ಮ ಕುರುಷ್ವ .. 6..
ಜೀವಿತಕ್ರಮಾ ಮಹಾಜನಾನಾಂ
ಕುರ್ವಂತ್ಯೇವಂ ಸದಾ ಸ್ಮಾರಣಂ .

ಉತ್ತಿಷ್ಠತ ಜಾಗ್ರತ

ಶಕ್ಯಂ ಜೀವಿತಮುಚ್ಚೈಃ ಕರ್ತುಂ
ಪದಚಿಹ್ನಾನಿ ಚ ಪರಿರಕ್ಷಯಿತುಂ .. 7..

ಕಾಲವಾಲುಕಾತಲೇ ವಿಶಾಲೇ
ವಿಲೋಕ್ಯ ಯಾನಿ ಚ ಭವಿಷ್ಯಕಾಲೇ .

ಭವಾಬ್ಧಿಪಥಿಕೋ ಭಗ್ನನೌರಪಿ
ಧೃತಿಂ ಧಾರಯೇದಸಹಾಯೋಽಪಿ .. 8..

ಉತ್ಥಾನರತೋ ಭವ ತಸ್ಮಾತ್ ತ್ವಂ
ಭಾವಿ ಭವತ್ವಿತಿ ನಿರ್ಭೀಕತ್ವಂ .

ಭಜಸ್ವ, ಶೀಲಯ ತಥಾಽಖಂಡಿತಾಂ
ಕರ್ಮಶೀಲತಾಂ,ಫಲೇ ಧೀರತಾಂ .. 9..

ರಚಯಿತಾ - ಶ್ರೀ ಗ.ಬಾ.ಪಳಸುಲೇ
ಸಂದರ್ಭಃ (ಕಠೋಪನಿಷತ್ ಅಧ್ಯಾಯ 1ವಲ್ಲೀ 3 ಶ್ಲೋಕಃ 14)
ಉತ್ತಿಷ್ಠತ ಜಾಗ್ರತ ಪ್ರಾಪ್ಯ ವರಾನ್ನಿಬೋಧತ .

ಕ್ಷುರಸ್ಯ ಧಾರಾ ನಿಶಿತಾ ದುರತ್ಯಯಾ ದುರ್ಗಂಪಥಸ್ತತ್ಕವಯೋ ವದಂತಿ ..

Arise, awake, find out the great ones and

learn of them; for sharp as a razor’s edge,

hard to traverse, difficult of going

is that path, say the sages.

ಉಠೋ, ಜಾಗೋ, ವರಿಷ್ಠ ಪುರುಷೋಂ ಕೋ ಪಾಕರ ಉನಸೇ ಬೋಧ ಪ್ರಾಪ್ತ
ಕರೋ .

ಛುರೀ ಕೀ ತೀಕ್ಷ್ಣಾ ಧಾರ ಪರ ಚಲಕರ ಉಸೇ ಪಾರ ಕರನೇ ಕೇ ಸಮಾನ
ದುರ್ಗಮ ಹೈ ಯಹ ಪಥ-ಐಸಾ ಋಷಿಗಣ ಕಹತೇ ಹೈಂ .

Encoded and proofread by Sudeep Dalbanjan

Uttishthata Jagrata

pdf was typeset on August 20, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

